
ABSTRAK 

Kajian ini dijalankan untuk menentukan kesan kadar baja N (0,50 dan 100 kg/ha) dan 

dua cara pemberian baja N ke atas basil tanaman jagung manis. Kajian telah 

dijalankan di Makmal Ladang Sekolah Sains dan Teknologi, Universiti Malaysia 

Sabah dari bulan Disember 2006 bingga Februari 2007. Rekabentuk rawak lengkap 

(CRD) telah digunakan di dalam eksperimen ini. Parameter yang telah ditentukan 

ialah bilangan tongkol jagung per pokok, bilangan tongkol per plot, ukurlilit dan 

panjang tongkol. Selain itu, parameter lain yang tumt diambil termasuklah bilangan 

barisan biji per tongkol, berat basah tongkol, berat biji kering per tongkol, berat 

kering bahagian vegetatif pokok jagung manis, peratus penyeleraian dan kandungan 

gula. Keputusan yang diperolehi dari kajian ini menunjukkan kadar dan cara 

pemberian baja N tidak menunjukkan perbezaan yang signifikan kepada semua 

parameter kecuali berat biji kering per tongkol. Kadar 100 kg N/ha dengan cara 

semburan foliar telah memberikan purata bilangan tongkol per pokok, ukurlilit, 

panjang tongkol, berat basah tongkol dan berat kering bahagian vegetatif yang tinggi 

secara marginal berbanding dengan kadar baja yang lain. 

ABSTRACT 

This study was carried out to determine the effects of N fertilizer rates (0, 50, 100 kg 

N/ha) and two application methods on the yields of sweet com. It was conducted at 

the School of Science and Technology Field Laboratory, Universiti Malaysia Sabah 

from December, 2006 until February, 2007. A complete randomized design (eRD) 

was applied in this experiment. The parameters that had been determined were the 

number of cobs per plant, the number of cobs per plot, the measurement of the girth 

and the length of cob. Besides that, the other parameters also had been taken 

including the number of grain's row per cob, the fresh weight of cob per plant, the dry 

weight of grain per cob, the dry weight of vegetative part per plant, shelling 

percentage and the amount of sugar content. The result of this study showed that the 

treatment of N fertilizer rate and application methods had no significant different on 

all the parameters except on the grain's dry weight per cob. The application of N 

fertilizer by foliar spraying at the rate of 100 kg N/ha had given the highest mean of 

the number of cobs per plant, girth and length of cobs, dry weight of cobs and dry 

weight of vegetative part marginally compared to the other rates of N fertilizer 

application. 

BAB1 

PENDAHULUAN 

1.1 Pengenalan 

Jagung (Zea mays) merupakan tanaman bijirin yang ketiga pentingnya di dunia selepas 

tanaman gandum. Ia ditanam lebih kurang 130,000 hektar dan pengeluaran biji jagung 

mencapai 500,000 tan metrik setahun bagi seluruh dunia. Kawasan penanaman jagung 

yang terpenting di dunia termasuklah Amerika Syarikat, China, Brazil, Mexico, India, 

Filipina, Afrika Selatan dan Indonesia (Banga et al. ,1998). Bagi di Asia, China dan 

Filipina merupakan negara yang mempunyai keluasan yang tinggi berbanding negara 

lain. Permintaan jagung semakin meningkat di Filipina menyebabkan pelbagai kajian 

untuk mendapatkan varieti bam yang dapat dituai dalam jangkamasa yang singkat 

dijalankan bagi memenuhi keperluan para penduduk. Di Malaysia, jagung bukanlah 

tanaman makanan utama seperti padi, menyebabkan keluasan kawasan penanaman 

jagung tidaklah seluas kawasan penanaman padi. Namun, kawasan penanaman jagung 

semakin meningkat dari setahun ke setahun berikutan rancangan pihak kerajaan dalam 

meningkatkan pengeluaran hasil tanaman jagung untuk menampung keperluan negara. 

Negara kita memperuntukkan 90% daripada bekalan jagung digunakan untuk memproses 

bahan makanan ternakan, manakala baki 10% pula digunakan untuk memproses makanan 

manuSla. 

Jagung adalah tanaman semUSlm ("annual crop") yang berasal dari famili: 

Gramineae atau Poaceae; subfamili: Panicoideae; puak/tribe: Maydeae dan genus: Zea. 

Jagung juga boleh didapati dalam pelbagai kumpulan atau jenis yang berbeza dari segi 

kegunaan dan bentuk biji. Jagung mempunyai kegunaan yang meluas dan tidak terhad. 

Selain penting sebagai makanan ruji manusia di beberapa buah negara dan makanan 

temakan, jagung juga digunakan sebagai bahan mentah untuk penghasilan kanji dan gula 

di dalam industri pemprosesan makanan, contohnya, pengeluaran tepung dan minyak 

jagung dan juga industri-industri lain seperti penghasilan lilin. 

Kandungan zat pemakanan jagung adalah seperti yang ditunjukkan pada jadual 

1.1. Karbohidrat merupakan komponen yang paling banyak terdapat pada jagung manis, 

iaitu sebanyak 69.3 g bagi setiap 100 g dalam jagung, diikuti protein sebanyak 9.6 g dan 

lemak sebanyak 4.6 g bagi setiap 100 g dalamjagung. 

Jaduall.l Komposisi zat pemakanan dalam biji jagung bagi 100 g dalam jagung 

Komponen pemakanan Jumlah 

Tenaga 355.0 Kcal 

Air 13.5 g 

Protein 9.2 g 

Lemak 4.6 g 

Karbohidrat 69.3 g 

Gentian 2.0 g 

Abu 1.4 g 

Kalsium 45.0mg 

Ferum 2.9mg 

Fosforus 224.0 mg 

Natrium 11.0 mg 

Kalium 76.0mg 

Karoten 256.01lg 

Retinol equivalent 43.01lg 

Vitamin Bl (thiamine) 0.22 mg 

Vitamin B2 (riboflavin) 0.12 mg 

Niacin 1.7 mg 

Vitamin C (ascorbic acid) 8.8mg 

Sumber: Agrolink.htm 

Terdapat beberapa jenis jagung yang penting di Malaysia, antaranya ialah. jenis 

Dent atau Indentata. Pokoknya besar. senang dikenali apabila biji benihnya cukup masak 

dan kering serta terdapat bekas kelopak atau lekuk pada hujung bijiran tersebut dan 

sesuai dijadikan makanan temakan dan diproses sebagai minyak. Jangkamasa matang 

bagi jagung jenis Dent ialah 125 hari. Contoh varieti ialah GH964A, GH2J1E, Hickory 

King dan UPMS 1-10. Jenis Flint (Indurata) pula dapat dikenali dengan saiz pokoknya 

sederhana besar. biji benihnya keras dan bersinar apabila kering. Selalunya jagung jenis 

Flint digunakan untuk makanan manusia dan juga sebagai makanan temakan. Contohnya 

MARDI Composite I dan II. Seterusnya ialah jenis Manis (Saccharata) , mempunyai 

pokok yang kecil dan mempunyai sulur pokok yang banyak. Ianya sangat sesuai direbus 

atau ditinkan. Contoh varieti, antaranya ialah Hawaian Supersweet, Hawaian Sugar, Mas 

Madu dan Thai Supersweet. Bijirin bagi jagung jenis tepung atau Amylaceae adalah 

berwama putih dan lembut. Biasanya dari jenis Dent dan sangat sesuai untuk dikisar 

menjadi tepung dan digunakan sebagai makanan, contohnya varieti UPMS 20. Jagung 

jenis waxy (Ceratina) juga merupakan dari jenis Dent. Biji benihnya mengeluarkan kanji 

untuk perusahaan kertas, membuat pelekat dan filem. Jenis paip (Pipecorn) adalah 

berasal dari jagung jenis Dent. Pokoknya besar dan tongkolnya seberat 1 paun. Tongkol 

jagung ini digunakan untuk membuat paip rokok. Contohnya varieti UPMS 100. Akhir 

sekali, jagung jenis bertih (everta) yang mempunyai biji benih yang kecil. Biji benihnya 

akan me letup seperti bertih apabila disalai. Digunakan juga sebagai makanan ringan 

(Mohd. Idris et aI., 1982). 

Pembajaan adalah amat penting bagi setiap tanaman. Pembajaan dilakukan bagi 

membolehkan tanaman menggunakan nutrien baja secara maksimum di samping untuk 

mengurangkan kehilangkan nutrien tersebut dari tanah. Selain itu, ia dapat menentukan 

tumbesaran selepas percambahan biji benih tanaman tersebut dan menentukan bekalan 

zat makanan di sepanjang edaran hidupnya. Pemberian baja juga dapat menentukan 

pulangan hasil tanaman tersebut pada tahap yang maksimum. 

Tumbuhan memerlukan 17 unsur untuk proses pertumbuhan. Tiga daripadanya 

ialah hidrogen, karbon dan oksigen, datang dari atmosfera dan air melalui proses 

fotosintesis dan yang lainnya didapati daripada tanah. Enam zat makanan makro dan 

lapan zat makanan mikro yang diperlukan juga oleh tumbuhan. Tumbuhan memerlukan 

zat makanan makro dengan banyaknya, salah satu unsur makro adalah nitrogen. Nitrogen 

dari oksigen boleh diikat oleh bintil-bintil kekacang dengan pertolongan mikroorganisma 

tanah. Nitrogen ini seterusnya dapat menampung sebahagian daripada keperluan 

tanaman. Nitrus dan nitrik oksida dari atmosfera larut dalam air hujan dan masuk ke 

dalam tanah. Nitrogen berfungsi umtuk menggalakkan tumbesaran, pengeluaran protein 

dan memberi warna hijau kepada tumbuhan (Shamshuddin, 1981). 

Terdapat berbagai-bagai jenis baja yang terdapat di pasaran, terdapat empat jenis 

kumpulan baja penting iaitu; baja tunggal, baja sebatian, baja organik dan baja Jepas 

lahan. Baja N adalah dari jenis baja tunggal yang boleh didapati dalam urea yang 

mengandungi 46% N, Ammonium nitrat (33% N), Nitro 26 (26% N) dan Ammonium 

sulfat (21% N). Penggunaan baja urea adalah meluas di Malaysia kerana penggunaannya 

senang, tetapi berhadapan dengan masalah kehilangan jika peraturan penggunaannya 

tidak diikuti. Nitrogen sangat penting untuk tumbesaran tanaman. Pembajaan nitrogen 

yang tidak mencukupi akan menyebabkan kemerosotan hasil tanaman. Tanah pertanian 

perluJah dibajakan supaya bekalan nitrogen dapat dibekalkan pada kadar yang 

mencukupi. 

1.2 Objektif kajian 

Di antara tujuan utama kajian ini ialah: 

1. Untuk menentukan kadar baja N yang optimum untuk memperolehi hasil tanaman 

jagung manis yang tinggi. 

2. Untuk mengkaji cara pemberian baja yang efektif untuk memperolehi hasil 

tanaman jagung manis yang tinggi. 

BAB2 

KAJIAN BAHAN BERTULIS 

2.1 Jagung Manis 

Jagung manis terhasil akibat berlakunya mutasi resesif pada lokus Su pada kromosom 

yang keempat. Keunikan jagung manis dapat dilihat pada pengumpulan gula dan 

polisakarida terlarut di dalam tisu endosperma yang menjadi lutcahaya dan rapuh apabila 

telah mencapai tahap kematangan. Mengikut kajian ahli arkeologi, Papoon, jagung manis 

yang pertama semasa zaman penjajahan dipercayai diperolehi dari Iroquois Indians pada 

tahun 1779. Biji benih jagung manis mula didapati di pasaran pada tahun 1828, tetapi, 

terdapat beberapa kenyataan yang memuji jagung manis mula kedengaran seawal tahun 

1821 yang menyatakan: "Jagung manis adalah sayuran yang paling enak berbanding 

sayuran lain yang terdapat di dalam negara ini". Kenyataan tersebut juga menunjukkan 

bahawa jagung manis telah ditemui dan popular di kalangan petani sekitar tabun 1820-an 

(Bassett, 1986). 

Tanaman jagung dipercayai berasal dari Mexico dan Amerika Utara. Dua tempat 

yang berkemungkinan tempat asalnya jagung ialah tanah tinggi di Peru, Ecuador dan 

Bolivia, serta di wilayah selatan Mexico dan Amerika Tengah. Pelbagai jenis jagung 

telah diterima di kedua-dua kawasan tersebut (Poehlman, 1979). 

2.2 Baja Nitrogen 

Perkembangan dalam penghasilan bijirin global adalah disebabkan oleh pertumbuhan 

kawasan penanaman dan pertambahan hasil tanaman tersebut. Malahan, peningkatan 

hasil tanaman telah memberi sumbangan yang signifikan terhadap hasil bijirin, seperti 

gandum, padi dan jagung. lni juga boleh disebut sebagai teknologi Revolusi Hijau yang 

menjadi faktor utama yang membawa kepada peningkatan hasil bijirin secara mendadak. 

Teknologi tersebut melibatkan penggunaan varieti yang memberi hasil yang tinggi (High-

yielding varieties - HYV) dan penggunaan baja (Nitrogen, Fosfat dan Kalium) 

(Bacon, 1995). 

Nitrogen wujud dalam bahan organik tanah pada kepekatan lebih kurang 5% 

berat kering, dan kandungannya berbeza dalam jumlah tanah N yang juga menyebabkan 

bahan organiknya juga berbeza. Dalam kebanyakan tanah, lebih daripada 95% jumlah N 

dalam tanah wujud sebagai bahan organik tanah, bakinya pula wujud sebagai bentuk 

bukan organik, ammonium dan nitrat. Kuantiti sebenar bahan organik dalam tanah 

bergantung kepada faktor operasi yang dijalankan pada tahun-tahun sebelumnya. Secara 

umurnnya, jenis tanaman, iklim dan tekstur tanah adalah faktor utama, bagi tanah yang 

digunakan untuk tujuan pertanian, sejarah penanaman yang lalu adalah penting 

(Whitehead, 1995). 

Pembajaan adalah bertujuan untuk membolehkan tanaman menggunakan 

nutriennya ke takat yang maksimum, dan juga dapat mengurangkan kehilangan 

kandungan nutrien dalam tanah. Selain itu, ia juga merupakan penentuan tumbesaran 

selepas biji benih sesuatu tanaman bercambah dan menentukan bekalan zat makanan 

sepanjang edaran hidupnya (Othman dan Shamshuddin, 1982). Kebanyakan sistem 

arnalan penghasilan tanarnan seluruh dunia, baja nitrogen menjadi keperluan bagi 

mempertingkatkan aras penghasilan dan pertumbuhan tanarnan. Baja N merupakan dari 

kumpulan jenis baja tunggal seperti kalium dan fosfat. Antara contoh baja N ialah urea 

yang mengandungi 46% nitrogen dari kandungan keseluruhannya, 33% nitrogen dalam 

ammonium nitrat, 26% nitrogen dalarn Nitro 26 dan di dalarn ammonium sulfat pula 

terdapat 21 % nitrogen. Tujuan penggunaan baja N adalah untuk memperoleh kembali N 

yang hilang dengan kadar yang optimum, hasil jerarni dan nilai pulangan bersih yang 

lebih berbanding hasil jerami maksimum, mengurangkan kesan air bawah tanah 

(groundwater), permukaan dan pencemaran udara berikutan pembajaan bromegrass 

(Malhi et ai., 2003). Baja diberikan kepada tanaman dengan banyak disebabkan oleh 

nutrien dan sumber organik dalam tanah yang tidak memadai bagi pertumbuhan tanaman 

(Bacon,1995). 

Menurut Ando et al. (2003), penyerapan baja asas N oleh tanaman padi tanah 

rendah adalah lebih cepat pada peringkat awal pertumbuhan, tetapi hanya sedikit 

kandungan baja asas N yang diserap pada pertengahan dan penghujung peringkat 

perturnbuhan. Menurut kajian tersebutjuga, penyerapan baja as as N hampir lengkap pada 

peringkat daun padi maksimum oleh padi yang ditanam dengan cara mengubah, dan pada 

masa yang sarna kehilangan ammonium N terlarut dalarn tanah dapat diperhatikan. 

Apabila baja kimia N digunakan berserta dengan bekalan nutrien tumbuhan yang 

mencukupi serta amalan pengurusan tanaman yang baik, hasil tanaman dan pendapatan 

petani akan bertambah (Tisdale, 1975). 

2.2.1 Kuantiti N yang Berlebihan 

Bagi penggunaan baja N yang berlebihan akan menambahkan kos dan mengurangkan 

kualiti alam sekitar terutamanya kualiti air. Jadi, penggunaan N berdasarkan keperluan 

pertumbuhan tanaman dan kandungan N dalam tanah perlu diftkirkan dan dilaksanakan 

dengan teliti (Zhao et aI., 2003). Dalam sesetengah keadaan, kuantiti nitrogen yang 

berlebihan akan melanjutkan tempoh tumbesaran dan melambatkan kematangan tanaman. 

Keadaan ini berlaku apabila bekalan nutrien perlu bagi tumbuhan yang lain tidak 

mencukupi. Penggunaan nitrogen yang berlebihan, serta kekurangan unsur-unsur yang 

lain akan memperlihatkan kesan yang tidak baik ke atas tanaman (Tisdale, 1975). 

Bagi tumbuhan yang turnbuh dengan kadar nitrogen yang berlebihan selalunya 

mempunyai daun yang berwarna hijau gelap dan mempunyai daun yang lebat. Dengan 

kadar nitrogen yang berlebihan boleh menyebabkan proses pendebungaan dan 

pembentukan biji benih bagi beberapa tanaman terbantut (Salisbury dan Ross, 1 992). 

2.2.2 Kuantiti N yang Tidak Mencukupi 

Nitrogen adalah elemen yang diperlukan untuk pertumbuhan, perkembangan dan hasil 

tanaman dan nutrien yang terhad di dalam tanah. Bekalan N yang tidak mencukupi akan 

mengurangkan bilangan daun, mengganggu kecekapan proses fotosintesis, melambatkan 

perkembangan tanaman, dan mengurangkan penghasilan biomass, yang seterusnya akan 

memberikan hasil yang rendah (Zhao et ai., 2003). 

Nitrogen yang tidak mencukupi menyebabkan pertumbuhan tanaman menjadi 

perlahan. Tanaman yang mempunyai kandungan nitrogen bagi mencapai pertumbuhan 

yang terhad, atau dalam kata yang lain, tanaman yang kekurangan N akan mempamerkan 

simptom kekurangan termasuklah klorosis, terutamanya pada daun yang sudah matang 

dan tua. Dalam sesetengah situasi, daun-daun tersebut menjadi kuning sepenuhnya dan 

menjadi perang kekuningan seakan-akan mati, di mana, daun-daun terse but akan mula 

gugur dari pokok. Bagi daun-daun muda, penerimaan juzuk nitrogen larut yang diangkut 

dari daun-daun yang telah tua menyebabkan daun-daun muda berwarna hijau. Bagi 

sesetengah tanaman seperti tomato dan sesetengah daripada kultivar jagung, 

menunjukkan warna keunguan pada bahagian batang dan di bawah permukaan daun yang 

disebabkan oleh pengumpulan pigmen anthocyanin (Salisbury dan Ross, 1992). 

2.2.3 Baja Urea 

Urea merupakan baja N yang efektif, yang dihidrolisiskan kepada ion ammonium 

karbonat di dalam tanah melalui aktiviti enzim urease. Proses tersebut menyebabkan 

peningkatan pH tanah dan kehilangan gas N melalui peruwapan ammonium mudah 

berlaku. Urea dalam tanah juga mengalami kehilangan dalam bentuk gas melalui proses 

kemodenitrifikasi, iaitu melalui penguraian nitrat. Sebelum dihidrolisis, urea merupakan 

molekul tidak berkutub (nonpolar), dan mudah untuk mengalir di dalam larutan tanah. lni 

mungkin akan memberi faedah dan juga akan mungkin akan mendatangkan keburukan 

kepada penggunaan baja yang efisien, bergantung kepada kedalaman penembusan 

(Bacon,1995). Penggunaan urea akan meningkatkan pH tanah pada awalnya berikutan 

proses hidrolisis kepada ammonium, ia cenderung untuk mengasidkan tanah dalam 

jangka masa panjang sebagai akibat daripada proses nitrifikasi (Whitehead, 1995). 

